
 

 

 

T&I-21873 Composite Score FAQ (Haitian Creole) 

Kesyon moun poze souvan (FAQ) : Jan yo itilize yon nòt composite pou admisyon nan lekòl segondè 

Lejislati Eta a pase yon lwa konsènan fason pou itilize egzamen Common Core pou pran desisyon pou 
plasman elèv ; sa sa vle di pou fanmiy yo ?  

Lwa a endike ke yo pa ka itilize egzamen Eta a pou pran desizyon pou plasman nan klas 3yèm jiska 8yèm 

grade kòm sèl, premye, oswa pi gwo faktè nan yon desizyon pou plasman. Sa vle ki ke yo dwe itilize 

plizyè done pou evalye elèv.  

Èske sa vle ke egzamen Eta yo pa konte ankò nan pwosesis admisyon ?  

Non , sa vle di ke yo pa ka itilize yo kòm premye faktè pou admisyon ; men, y ap toujou itilize egzamen 

Eta yo kòm yonn nan plizyè done pou deside ki elèv y ap admèt.  

Kouman yo evalye elèv yo ?  

Y ap itilize yon nòt composite (nòt mwayèn plizyè nòt). Nòt sa a pran plizyè evalyasyon epi li konbine yo 

an yon sèl nòt pou objektif plasman an. Plizyè distri ak lekòl ap adopte metòd admisyon avèk nòt 

mwayèn plizyè evalyasyon, men yo bay chak evalyasyon yo yon pousantaj diferan. Yon egzanp yon nòt 

composite ka 22,5 % pou egzamen NYS ELA ; 22,5 % pou egzamen NYS Matematik ; 45 % pou nòt kanè ; 

ak 10 % pou prezans, tout nòt sa yo konbine pou bay yon nòt composite pou chak aplikan. Y ap mete 

aplikan ki gen nòt composite pi wo a nan pwogram li te klase an premye sou aplikasyon l.  

Ki evalyasyon yo ka itilize pou mete anplas yon nòt composite ?  

Evalyasyon pou mete anplas yon nòt composite adispozisyon pou tout pwogram detèmine se : 

 Nòt nan kanè klas 4th grade  

 egzamen Eta klas 4th grade 

 Prezans 

 Ponktyalite elèv (lè yo toujou rive alè) 

 Pèfòmans elèv jan yo evalye l nan lekòl primè 

Sa k ap rive si m pa gen kèk nan enfòmasyon yo ?  

Depann ki enfòmasyon ou pa genyen, yo ka itilize lòt evalyasyon pou ranplase enfòmasyon ou pa genyen 

an. Men, yo pa ka itilize egzamen Eta yo kòm premye faktè, kidonk yo pa ka itilize enfòmasyon ou pa 

genyen pou konsantre yo plis sou egzamen Eta yo. Si w gen enkyetid poutèt enfòmasyon ou pa genyen 

an, tanpri kontakte lekòl primè ou te ye a. 

Pou kisa nòt composite yon lekòl oswa yon distri pa menm ak nòt composite yon lòt lekòl oswa yon lòt 
distri ?  

Lekòl distri ak lekòl ki evalye dosye akademik gen kapasite pou espesifye nòt composite la dapre vizyon 

ak objektif pwogram yo nan distri a ak nan yon lekòl anpatikilye. Fanmiy yo dwe poze lekòl yo kesyon 

dirèkteman osijè metòd admisyon pou enfòmasyon pi presi sou fason yo ajiste pousantaj pwen diferan 

done weighting pou yon pwogram.  

Èske nòt composite la menm ak Screening ? Sa Screening ye ?  

Nòt composite la pa menm ak pwogram screened la. Pwogram screened yo pi endividyalize. Yo pran 

plizyè evalyasyon, evalye elèv, epi klase elèv sa yo pou detèmine ki elèv yo enterese admèt. Pou 

pwogram screened yo, tout evalyasyon yo fèt nan lekòl la, epi yo soumèt sèlman klasman elèv yo ba 

Office of Student Enrollment pou yo mete elèv nan pwogram ki pi bon pou yo. Pou pwogram ki itilize nòt 

composite yo, Office of Student Enrollment ap kreye yon nòt composite dapre pèfòmans akademik yo 

vize pou chak kandida, epi yo mete elèv nan yon pwogram dapre lòd yo klase pwogram nan aplikasyon 

yo. Pwogram screened yo ka mande tou yon lòt evalyasyon, tankou yon entèvyou oswa yon pòtfolyo. 

Pwogram nòt composite yo pa genyen yon lòt evalyasyon.  

Poukisa kèk lekòl itilize nòt composite epi lòt itilize pwogram screened ?  

Pwosesis admisyon nan lekòl presegondè varye dapre distri pou aplike sa yo abitye fè nan kominote a. 

Kèk distri te gen yon abitid evalye dosye akademik alòke lòt te abitye bay elèv plasman dapre nòt yo 

pran nan egzamen. Lè gen toude metòd admisyon yo, sa pèmèt Office of Student Enrollment toujou 

kontinye fè sa yo konn fè ki nòmal pou fanmiy yo nan kominote lokal yo.  

Kouman pou m detèmine lekòl ki evalye dosye akademik ak lekòl ki itilize nòt composite ? 

Nòt composite la se yon nouvo metòd admisyon ; nou site pifò lekòl k ap itilize l nan tablo nou mete ak 

dokiman sa a. Lekòl ki evalye dosye akademik yo ka itilize metòd sa tou pou admisyon nan mwa 

Septanm 2015. Fanmiy yo dwe kontakte tout pwogram ki evalye dosye akademik nan distri ki enterese 

yo pou enfòmasyon pi presi sou fason yo evalye elèv.  

Kouman sa chanje pwosesis admisyon pou Mark Twan ak lòt lekòl Distri 21 k ap bay egzamen pou 
evalye talan elèv ?  

Pwosesis admisyon an pou lekòl sa yo pa chanje. Y ap admèt elèv yo dapre nòt yo nan egzamen ke yo fè 

nan Mark Twain pou detèmine talan yo. Lekòl sa yo pa janm itilize egzamen Eta kòm yon faktè pou 

admisyon.  

Kouman sa chanje pwosesis admisyon pou lekòl ki admèt elèv dapre tirajosò (unscreened) oswa pou 
lekòl ki admèt elèv ki patisipe nan sesyon enfòmasyon (limited unscreened) ?  

Pwosesis admisyon an pou lekòl sa yo pa chanje. Yo pa janm itilize nòt egzamen (ak lòt enfòmasyon 

akademik) pou plasman nan okenn tip pwogram.  


